
«ҚАЗАҚТЕЛЕКОМ» АҚ ИНВЕСТИЦИЯЛЫҚ ЖОБАЛАРЫ

Бисекенова А.Ж.

"Қазақтелеком" акционерлік қоғамы - Қазақстандағы
телекоммуникациялық компания. 1994 жылы байланыс саласынан дербес
шаруашылық субъектісі ретінде бөлініп шыққан “Қазақстан
телекоммуникациясы” ұлттық корпорациясы негізінде 1996 жылы желтоқсанда
“Қазақтелеком” ААҚ болып құрылған. Акциялардың 50 пайызы мемлекетке
тиесілі. “Қазақтелеком” телекоммуникациялардың барлық желісін – телефон
станциялары мен кабельдік желілер инфрақұрылымын иеленеді. Қолданыстағы
жабдықтарды цифрлық жабдықтарға ауыстыру жолымен байланыс жүйелерін
жаңғырту, ұялы, жинақы және басқа байланыс түрлерін енгізу жұмысы
өрістетілген. Қазіргі таңда компанияның магистральді желісі, аймақтық желісі,
қалалардағы жергілікті тасымалдау желілері толық цифрлық стандарттқа көшкен
десек артық айтқандық емес. Жаңа технологияларды ендіруде көш басшы.

Инвестициялық жобаларының негізгі бағыты болып: желілерін Next
Generation Network технологиясына аудару. Жобаның мақсаты - Қазақстан
Республикасының пайдаланушыларын телекоммуникация қызметтерінің кең
шоғырын ұсыну мүмкіншілігі бар жоғары сапалы сандық байланыспен
қамтамасыз ету.

CDMA технологиясын қолдана отырып, ауылдық телекоммуникация
байланыс желілерін жаңғырту және дамыту. Жобаның мақсаты - CDMA 450
сымсыз технологиясын қолдана отырып, ауылдық телекоммуникация желілерін
жылдам және тиімді дамыту мен Қазақстан Республикасының ауылдық
тұрғындарының байланыс қызметіне сұранысын қанағаттандыру.

DWDM спектрлік нығыздау технологиясы негізінде Супермагистральды
кеңейту. Жобаны жүзеге асыру шеңберінде арнаға тапсыру жылдамдығы 2,5
Гбит/с үйлесімді сандық иерархия (SDH) жүйелерін пайдалану арқылы ТОБЖ-
ның негізгі сақинасы салынды. «Астана-Павлодар-Алматы», «Алматы-Ақтөбе»,
«Астана-Петропавл-Ақтөбе» магистральдық желі учаскелерінде DWDM тапсыру
жүйесі орнатылды. Күшті мультиплексорлар Супермагистраль өзегінің өткізу
қабілеттілігін едәуір арттыру мүмкіндігін берді.

Қазіргі сәтте 10G жоғары жылдамдықты ақпаратты тапсыру күре жолдары
келесі учаскелерінде ұйымдастырылды.

Супермагистральді одан әрі кеңейту жұмыстарын орындау жоспарланды.
ҰАСМ-ның толық ауқымды жұмыс істеуі біздің мемлекетіміздің әлемдік
ақпараттық кеңістікке шоғырлау үрдісін үдету үшін жағдай жасайды.

Халықаралық байланыс операторларымен түйісу шлюздерін ұйымдастыру
бағытында да жұмыстар атқарыла бастады.



IP/MPLS желісін дамыту жұмыстары да жақсы жүргізілуде.
«Қазақтелеком» АҚ-ның қазіргі заманғы IP/MPLS жоғары жылдамдықты
магистральдық желісі мультихаттамалық IP/MPLS желісінің базасында түрлі-
түрлі деректерді беру желілерінің конвергенциясын қамтамасыз етеді және бүкіл
әлемдегі телекоммуникациялық операторлардың арасында өзін жақсы жағынан
танытқан технологиялардың негізінде салынады.

IP/MPLS магистральдық желісінің технологиясы шағын бизнестен бастап
ірі корпоративтік клиенттерге дейінгі кез келген ауқымдағы тапсырыс берушілер
үшін VPN виртуалды жеке желілерді ұйымдастыру мүмкіндігін қамтамасыз
етеді, сондай-ақ қазақстандық Интернет желісі секторының инфрақұрылымын
дамытуды қамтамасыз етеді. Бұдан басқа, пакеттік коммутация желісі арқылы
әдеттегі желілер/арналарды жалға беру қызметтерін ұсынудан дауыс, бейнені
тапсыру, электрондық коммерция және басқ. сияқты қосымша құнды жаңа
қызмет түрлерін көрсетуге кету үшін жағдай жасайды.

